
Konvenuta: 1l-Kummissjoni Ewropea

Talbiet

— tannulla d-decizjoni adottata mill-Kummissjoni fit-3 ta’ Awwissu 2014 li ma tqajjimx oggezzjoni ghal mizura
nnotifikata mill-Portugall ghar-ristrutturazzjoni ta’ Banco Espitito Santo S.A., fil-procedimenti SA.39250; u

— tikkundanna lill-Kummissjoni ghall-ispejjez tar-rikorrenti.

Motivi u argumenti principali
Insostenn tar-rikors taghhom, ir-rikorrenti jinvokaw zewg motivi.

1. L-ewwel motiv fejn huwa allegat li l-Kummissjoni wettqet zbalji ta’ ligi, fatt u procedura billi manifestament naqgset milli
twettaq korrettament evalwazzjoni kontrafattwali, b’'mod partikolari fir-rigward tad-disponibbilta ta’ kapital privat li
seta’ jippartecipa fir-ristrutturazzjoni tal-BES.

— II-Kummissjoni kisret diversi rekwiziti tal-komunikazzjoni dwar il-banek billi naqset kompletament milli tevalwa,
jew inkella milli taghti motivazzjoni dwar jekk: a) l-ghajnuna kinitx limitata ghall-minimu necessarju, b) il-kapital
privat kienx uzat sal-massimu, ¢) ec¢ezzjoni ghall-htiega li kredituri subordinati jikkontribwixxu interament abbazi
tal-impatt fuq l-istabbilta finanzjarja u fuq l-isproporzjonalita; u d) il-princ¢ipju fejn l-ebda kreditur ma jitqieghed
fsitwazzjoni aghar mill-kreidturi l-ohrajn giex osservat.

— I-Kummissjoni naqset milli twettaq investigazzjoni kontrafattwali u, ghaldagstant, ibbazat ruhha fuq prezunzjoni
fattwali zbaljata, fejn l-unika alternattiva ghall-mizuri nnotifikati kienet l-istral¢ ta’ BES. Il-Kummissjoni naqset milli
tikkunsidra I-provi li kapital privat gdid kien disponibbli u li seta’ naqqas l-ghajnuna mill-Istat mehtiega mill-mizura
nnotifikata.

— I-Kummissjoni kellha l-obbligu li tibda procedura ta’ investigazzjoni formali skont I-Artikolu 108(2) TFUE. Billi
naqset milli taghmel dan, hija kisret id-drittijiet procedurali li din id-dispozizzjoni tirrikonoxxi lir-rikorrenti.

2. It-tieni motiv ibbazat ksur tad-drittijiet procedurali tar-rikorrenti li wettqet il-Kummissjoni billi ma bdietx il-procedura
ta’ investigazzjoni formali.

— In-notifika, ikkunsidrata oggettivament, qajjmet diffikultajiet serji ta’ evalwazzjoni kemm fir-rigward tal-fatt kif ukoll
tad-dritt.

— L-evalwazzjoni preliminari tal-Kummissjoni, li damet biss Hadd wiehed, ma setghetx kienet kompleta u suffi¢jenti
fil-kuntest tas-sinjifikat u tad-diffikulta tas-suggett tal-investigazzjoni.

— I-Kummissjoni kellha ragunijiet li temmen li l-informazzjoni quddiemha setghet ma kinitx affidabbli jew li, tal-
inqas, kienet tehtieg verfika gabel ma setghet tigi kkunsidratta affidabbli.

— I-Kummissjoni naqset milli tikkunsidra I-paragrafi 50 sa 53 tal-Komunikazzjoni dwar il-banek, li tistabbilixxi
salvatagg fzewg stadji u process ta’ ristrutturazzjoni ghal sitwazzjonijiet urgenti bhal ta” BES.

— I-Kummissjoni kellha l-obbligu li tibda investigazzjoni formali. In-nuqqas ta’ Kummissjoni li taghmel dan ¢ahhad
lir-rikorrenti, bhala partijiet interessati, minn kwalunkwe possibbilta li tippartecipa fil-procedura, bi ksur tad-
drittijiet legittimi taghhom ta’ procedura taht 1-Artikolu 108(2) TFUE.

Rikors ipprezentat fit-12 ta’ Dicembru 2014 - Geilenkothen Fabrik fiir Schutzkleidung vs UASI
(Cottonfeel)

(Kawza T-822/14)
(2015/C 046/79)

Lingwa tar-rikors: il-Germaniz

Partijiet

Rikorrenti: Geilenkothen Fabrik fiir Schutzkleidung GmbH (Gerolstein-Miillenborn, il-Germanja) (rapprezentant: M. Straub,
avukat)

Konvenut: L-Uffic¢ju ghall-Armonizzazzjoni fis-Suq Intern (Trade marks u Disinni) (UASI)

Informazzjoni dwar il-proc¢edimenti quddiem 1-UASI

Trade mark inkwistjoni: Trade mark Komunitarja verbali “Cottonfeel” — Applikazzjoni ghal registrazzjoni Nru 11 935 236
Decizjoni kkontestata: Decizjoni tal-Ewwel Bord tal-Appell tal-UASI tat-2 ta’ Ottubru 2014 fil-Kaz R 2579/2013-1

Talbiet

— tannulla d-decizjoni kkontestata;
— tikkundanna lill-UASI ghall-ispejjez tal-proc¢edimenti, inkluzi dawk sostnuti fil-kuntest tal-procedimenti quddiem il-
Bord tal-Appell.

Motivi invokati

— Ksur tal-Artikolu 7(1)(c) tar-Regolament Nru 207/2009;
— Ksur tal-Artikolu 7(1)(b) tar-Regolament Nru 207/2009.




